
Pyetje (F.A.Q)

· Përse është i nevojshëm kontrolli shtetëror i eksporteve?
Kontrolli shtetëror i eksporteve të mallrave ushtarake ose të mallrave me përdorim të dyfishtë. është një iniciativë e përbashkët ndërkombëtare e cila lind si nevojë e mbikqyrjes së transferimeve ndërkombëtare të mallrave sensibël. Normat më të rëndësishme ndërkombëtare që disiplinojnë këtë kontroll janë Rezolta 1540 e Këshillit të Sigurisë së Organizatës së Kombeve të Bashkuara e cila detyron shtetet anëtare të ndërtojnë sisteme efikase të kontrollit shtetëror, si dhe Rregullorja n.1344/2000 e Bashkimit Europian e cila ndërton një sistem europian të ndërthurur të kontrollit të lëvizjes së mallrave ushtarake dhe me përdorim të dyfishtë. Këto norma ndërkombëtare kanë si synim garantimin e sigurisë në lidhje me mospërhapjen e armëve konvencionale dhe të dëmtimit në masë, për parandalimin e përdorimit të tyre nga terroristë apo grupe të tjera për qëllime të paligjshme, si dhe për survejimet e embargove të vendosura nga OKB. 
· Çfarë është AKSHE? Çfarë proçedurash duhen ndjekur për tu pajisur me licensë?
Autoriteti i Kontrollit Shtetëror të Eksporteve, ka si objekt të veprimtarisë kontrollin shtetëror mbi eksportin, importin, kalimin transit, transferimin dhe veprimtaritë ndërmjetësuese për mallrat ushtarake dhe mallrat e teknologjitë, me përdorim të dyfishtë.

AKSHE është institucioni përgjegjës për zbatimin e politikës shtetërore në fushën e kontrollit të eksporteve dhe importeve të mallrave ushtarake dhe mallrave e teknologjive me përdorim të dyfishtë. Krijimi dhe veprimtaria e tij gjejnë bazën ligjore në Ligjin nr. 9707, datë 05.04.2007 “Për kontrollin shtetëror të veprimtarisë së import-eksportit të mallrave ushtarake dhe mallrave e teknologjive me përdorim të dyfishtë” dhe në Vendimin e Këshillit të Ministrave nr. 43, datë 16.01.2008 “Për organizimin, funksionimin dhe statusin e autoritetit të kontrollit shtetëror të eksporteve”.
·  Është aktiviteti im objekt i kontrollit të eksporteve nga ana e AKSHE? 
Jeni objekt i kontrollit nëse jeni:

· Subjekt tregtar (person fizik apo juridik,
·  i cili kryen transferim (eksport, import, tranzit, transship, ndërmjetësim, negocim)
·  të mallrave ushtarake ose të mallrave me përdorim të dyfishtë të  cilat përfshihen në listat e kontrollit të BE e të miratuara nga Këshilli i Ministrave .
Pra është e nevojshme që subjekti tregtar qe merret me eksport-importin, të kontrollojë në fakt nëse mallrat që tregton, janë në listat e kontrollit: nëse po atëherë subjekti duhet të pajiset me licensë apo autorizim
· Cilat mallra cilësohen si mallra me përdorim të dyfishtë?

"Mallra me përdorim të dyfishtë" janë lloje produktesh të veçanta, pajisje, materiale, software dhe teknologji, që nuk janë të projektuara posaçërisht për qëllime ushtarake, si dhe për punë e shërbime të lidhura me to, të cilat, përveç përdorimit civil, mund të përdoren për qëllime ushtarake ose terroriste apo në projektimin, prodhimin, përdorimin e armëve të paracaktuara për qëllime ushtarake, armëve të shkatërrimit në masë, mënyrat e përhapjes së tyre ose e pajisjeve eksplozive, bërthamore, përfshi këtu disa lloje materialesh bërthamore, agjentë kimikë, bakteriologjikë, biologjikë dhe përgatitja toksike.
· Cilat janë tarifat e licensave, autorizimeve dhe certifikatave që lëshon AKSHE?
Si parim i politikës së tarifave simbolike për të lehtësuar tregtinë e lirë të mallrave, shumica e dokumenteve ligjorë kanë si tarifë shifrën prej 100 lekësh. Përjashtim bëjnë:

       Lëshim i çertifikatës së rregjistrimit për mallrat ushtarake                                                   3. 000 lekë

Lëshim i liçensës me një përdorim (1 vit), për import, eksport, tranzit, 

transship dhe ndërmjetësimit (brokerage),  për mallrat ushtarake                                     6. 000 lekë
Lëshim i liçensës së përgjithshme (3 vjet) për import, eksport, tranzit, 

transship dhe ndërmjetësimit (brokerage), për mallrat ushtarake                                    10. 000 lekë
Lëshim i liçensës së pakufizuar(3 vjet),,  për import, eksport, tranzit, 

transship dhe ndërmjetësimit (brokerage),   për mallrat ushtarake                                  10. 000 lekë
Lëshim i liçensës me një përdorim (1 vit), për import, eksport, tranzit, 

transship dhe ndërmjetësimit (brokerage), për mallrat me përdorim të dyfishtë             3.000 lekë                       
Lëshim i liçensës së përgjithshme (3 vjet), për import, eksport, tranzit, 

transship dhe ndërmjetësimit (brokerage),
për mallrat me përdorim të dyfishtë          6. 000 lekë  
Lëshim i liçensës së pakufizuar  (3 vjet), për import, eksport, tranzit, 

transship dhe ndërmjetësimit (brokerage),
për mallrat me përdorim të dyfishtë          6. 000 lekë       
      -     Çfarë proçedurash duhen ndjekur për tu pajisur me licensë?  

Të interesuarit duhet të plotësojnë kërkesën sipas formularit tip të shoqëruar me dokumentacionin e nevojshëm për secilin lloj dokumenti ligjor të kërkuar dhe mandat pagesën përkatëse. Këto dokumente duhet të dorëzohen në zyrën e protokollit pranë AKSHE, në Ministrinë e Mbrojtjes.

